
Аннотация: Ушбу мақолада умумий физиканинг «Атом физикаси» бўлимига оид 

бўлган «Комптон эффекти» мавзусини ўқитишга доир технологик харита тузиш 

методикаси ҳақида фикр юритилади. 

Аннотация: В данной статье рассматривается методика составления 

технологической карты для преподавания темы «Эффект Комптона», относящейся 

к разделу «Атомная физика» курса общей физики. 

Abstract: This article discusses the methodology for compiling a technological map for 

teaching the topic "Compton effect", related to the section "Atomic Physics" of the course of 

general physics. 

Ҳозирги кунда микрооламда рўй бераѐтган физик жараѐнларни тушуниш катта 

аҳамият касб этади, чунки модда тузилиши ҳамда мавжуд элементар зарралар 

физикаси билан бевосита боғлиқ бўлган ушбу жараѐнлар замонавий фан ва 

техниканинг ривожланишига  етарлича ўз ҳиссаларини қўшадилар дейилса муболоға 

бўлмайди. Ана шундай жараѐнлардан бири Комптон эффектидир. Бу эффект 1923 

йилда америкалик физик Артур Холли Комптон томонидан рентген нурлари билан 

ўтказилган тажрибалар натижасида кашф этилган. Шу кашфиѐт учун Комптон 1927 

йилда физика бўйича Нобель мукофотига сазовор  бўлган. Комптон эффекти 

дейилганда, квант ѐки фотоннинг моддаларнинг атом электронларида эластик 

сочилиш жараѐни тушунилади. Ушбу эффект унинг кашфиѐтчиси бўлган А. Комптон 

номи билан аталган. Koмптoн эффекти табиатан фотоэффектга жуда ўхшайди. Бу 

эффектларнинг фарқи шундаки, фотоэффектда модда атомига келиб тушган квант 

электронда ютилади,  комптон эффектида эса квант шу электронда эластик сочилиб, 

ўз йўналишини ўзгартиради. 

“Комптон эффекти” мавзуси асосан олий таълим муассасаларининг умумий 

физика курсида ўқитилади. Техника олий ўқув юртларида шу мавзу қисқа ва лўнда 

қилиб ўқитилса, университетлар ва педагогика олий таълим муассасаларининг физика 

йўналишида эса талабаларга ушбу мавзу бўйича кенг ва тўлиқ маълумот берилади. 

Ана шу мавзу бўйича талабаларда билим, малака ва кўникма ҳосил қилиш учун энг 

аввало мавзунинг технологик харитасини тузиш зарурдир. 

Ихтиѐрий дарснинг технологик харитаси дейилганда дарснинг батафсил график 

конспекти тушунилади. У ѐрдамида дарс жараѐнидаги профессор-ўқитувчи ва 

талабаларнинг иш фаолиятларини режалаштириш мумкин.  Дарс мавзуси бўйича 

тузилган технологик харита шу дарснинг мавзунинг ҳар бир босқичини батафсил 

тавсифлайди. Бундан ташқари унда фақат мавзуга оид материал ва бажарилиши 

лозим бўлган топшириқлар кўрсатилмасдан, балки мавзуни баѐн қилиш учун зарур 

бўладиган вақт, дарснинг мақсади, вазифалари, ўқув материалининг мазмунини баѐн 

қилувчи манбалар, дарс жараѐнини ташкил этиш технологияси, дарсдан кутиладиган 

натижалар ва келгуси режалар ҳам келтирилади. Бирор мавзуга доир дарснинг 

технологик харитасини тузиш деган сўз, шу дарсни лойиҳалаштириш керак деган 

маънони англатади. 

Дарснинг технологик харитаси хар бир мавзу, хар бир дарс учун ўкитилаѐтган 

предмет, фаннинг хусусиятидан, талабаларнинг имконияти ва эҳтиѐжидан келиб 

чиккан ҳолда тузилади. 

Технологик харитани тузиш осон иш эмас, чунки бу иш учун профессор-ўкитувчи 

педагогика, психология, хусусий методика, педагогик ва ахборот технологиялардан 

хабардор булиши, шунингдек, жуда кўп методика ва методларни билиши керак. Ҳар 

бир дарснинг ранг-баранг, қизикарли бўлиши аввалдан пухта ўйлаб тузилган 

дарснинг лойиҳалаштирилган технологик харитасига боғлик. Дарснинг технологик 

харитасини қандай кўриниш (ѐки шакл)да тузиш, профессор-ўкитувчининг 

тажрибаси, қўйган мақсади ва ихтиѐрига боглик. 

Ҳозирги кунда ўқув жараѐнини лойихалаштириш бўйича таълим муассасаларида 

бир неча шакл, мазмундаги технологик хариталар мавжуд. Технологик харита кандай 

тузилган бўлмасин, унда даре жараѐни яхлит ҳолда акс этган бўлиши хамда аниқ 

белгиланган максад, вазифа ва кафолатланган натижа,даре жараѐнини ташкил 

этишнинг технологияси тўлиқ ўз ифодасини топган бўлиши керак. Технологик 

хаританинг тузилиши профессор-ўқитувчини даре учун кенгайтирилган конспект 

ѐзишдан халос этади, чунки бундай харитада даре жараѐнининг ҳамда профессор-

ўқитувчи ва талаба фаолиятининг барча қирралари ўз аксини топади. Ўқув жараѐнини 

лойихалаштириш технологик харитасининг бир неча кўриниши мавжуд.  Умумий 

физика курсида ўқитиладиган «Комптон эффекти» мавзуси учун ўтказиладиган 

дарснинг олдиндан лойихалаштирилган технологик харитасининг бир кўриниши 

қуйидагича бўлиши мумкин(1-жадвал). 

1-жадвал 

Мавзу Комптон эффекти (2 соат) 

Мақсад ва вазифалар Талабаларга квант физикасига оид бўлган 

Комптон ҳодисаси ва эффекти ҳақида тушунча 

бериш. 

Талабаларда Комптон эффектининг 

мазмуни бўйича керакли билимларни 

шакллантириш, уларнинг креатив фикрлашлари 

ва лаѐқатларини ривожлантириш, шу мавзу 

бўйича талабаларда билим, кўникма ва 

малакалар ҳосил қилиш. 

Ўқув материалининг мазмуни Комптон эффектининг ғояси ва рўй 

бериш шарти. Комптон олиб борган ишлар 

мазмуни. Комптон тажрибаси ва унинг 

моҳияти. Комптон формуласини келтириб 

чиқариш ҳамда ундан келиб чиқадиган 

хулосалар. Комптон сочилишининг эффектив 

кесими. Тескари Комптон эффекти. Тескари 

Комптон эффектининг қўлланилиши. 

Ўқув материалининг мазмунини баѐн 

қилувчи манбалар 

Г. Ахмедова, И.Холбаев, 

О.Б.Маматкулов. «Атом физикаси»-  ўқув 

қўлланма; 

А.Н. Матвеев. «Атомная физика»- ўқув 

қўлланма; 

Э.В. Шпольский. «Атомная физика»- ўқув 

қўлланма. 1-том; 

В.П. Милантьев. «Атомная физика»- ўқув 

қўлланма; 

Р. Ишмухамедов, М. Юлдашев. «Таълим 

ва тарбияда инновацион педагогик 

технологиялар»- ўқув қўлланма. 

Дарс жараѐнини ташкил этиш 

технологияси 

Шакл: интерактив дарс: суҳбат-маъруза, 

якка тартибда, жуфтликда, кичик гуруҳ, гурух, 

жамоа булиб ишлаш. 

Метод: «БББ», «Кластер», «ФСМУ», 

«Венн диаграммалари», огзаки баѐн, 

тушунтириш, матн билан ишлаш, 

савол-жавоб, мустакил иш, «Кашфиѐт» 

дидактик ўйини, фикр алмашуви 

Восита: аудио-визуал техника, мустакил 

ишларнинг таркатма 

материаллари, китоблар, видео-анимация, мавзу 

бўйича слайдлар, 

таркатма материаллар. 

Усул: жадвал,  мавзуга оид масалалар. 

Назорат: кузатиш, назорат саволлари, назорат 

масалалари. 

Бахолаш: рагбатлантириш, ўз-ўзини бахолаш, 

балл тизими. 

Кутиладиган натижалар Профессор-ўқитувчи: Мавзу асосида 

тўлаконли маълумот бериб, талабалар 

билимини оширади. Ҳодисанинг ғояси, асосий 

маъно-мазмуни бўйича тушунча беради. Дарсда 

қўлланилган турли методлар, 

таркатма материаллар асосида мавзу бўйича 

талабаларнинг билим, кўникма, малакаларини 

оширади. 

Талаба: Мавзу бўйича янги билимлар 

эгалланади. Ҳодисанинг асосий 

ғояси ва мазмуни бўйича маънавий-ахлокий 

фазилатлар шаклланади, 

фикрлаш қобилияти кенгаяди. Ҳодисанинг 

ғояси, 

маъно-мазмунини тушуниб олади. 

Келгуси режалар Профессор-ўқитувчи: Навбатдаги дарсга 

доир ҳамда талабалар билан суҳбат-маъруза 

ўтказиш учун зарур бўладиган материалларни 

қайтадан кўриб чикиш, дарсни таҳлил килиш, 

мавзуни қўшимча 

маълумотлар билан бойитиш, дарс ўтиш 

методикаси ва тсхникасига 

гуруҳ талабаларининг билим доирасидан келиб 

чиққан ҳолда ўзгартиришлар киритиш, кейинги 

дарсни ўтказишга тайѐргарлик кўриш. 

Талаба: «Комптон эффекти» мавзусини яна бир 

марта ўқиб, унинг ғояси, асосий маъно-

мазмунини конспект килиш, 

суҳбат-мунозарага тайѐргарлик кўриш. 

Ҳодисанинг мазмуни асосида ўзининг мустақил 

фикрини тайѐрлаш. 

 

Профессор-ўқитувчи ўзи ўқитаѐтган атом физикаси фанининг хар бир мавзуси, 

хар бир дарс машғулоти бўйича тузган технологик харитаси, унга атом физикасини 

яхлит ҳолда тасаввур этиб ѐндашишга, тушунишига (бир семестр, бир ўқув йили 

бўйича), яхлит ўқув жараѐнининг бошланиши, максадидан тортиб, эришиладиган 

натижасини кўра олишига ѐрдам беради. Айникса, технологик харита талабаларнинг 

имконияти ва эҳтиѐжидан келиб чиққан холда тузилиши уни шахе сифатида 

таълимнинг марказига олиб чиқишга ва шу оркали ўқитишнинг самарадорлигини 

оширишга имконият беради. Ўқув жараѐнининг асосий фигураси ҳисобланган 

талабани шахе 

сифатида ҳурмат қилган холда дарс мавзуси бўйича технологик хаританинг 

тузилиши (талаба дарега кирганда ўз партаси устида бугунги дарснинг 

мазмуни, унинг қандай ўтиши ва у талаба сифатида қандай фаолият 

турларида, амалий ишларда иштирок этиши, қандай бахоланиши тўғрисидаги 

маълумотларни кўриши) эса унинг ўқув предмети ва дарсга мотивациясини 

оширади. 

